
Senarios gorsafoedd pleidleisio
Etholiad Senedd
	Nod
	Dull gweithredu
	Sylwadau

	Diben yr ymarfer hwn yw dangos sut i ddelio â phleidleiswyr ar ddiwrnod pleidleisio
	Modelwch y dull mwyaf effeithiol o ddelio â'r pleidleisiwr, gan gynnwys yr amrywiaeth o amgylchiadau y gall staff gorsafoedd pleidleisio eu hwynebu ar ddiwrnod pleidleisio.
	Efallai y bydd amryw fodelau, yn dibynnu ar faint o le sydd ar gael a chynllun yr orsaf bleidleisio.

	Y cynllun
	
	

	Trefnu'r orsaf bleidleisio a briffio'r unigolion perthnasol. 



Ar gyfer yr ymarfer hwn tybir bod un Swyddog Llywyddu a dau glerc pleidleisio wedi'u penodi.
	Gwnewch yn siŵr bod digon o le fel bod pawb yn gallu gweld a chlywed.



Nodwch a briffiwch staff sy'n chwarae rôl clercod pleidleisio, gan roi senarios parod iddynt ar gyfer pob modiwl.
	Mae chwarae rôl yn fwyaf effeithiol mewn grwpiau bach (20 o bobl fan bellaf). 

Os nad oes digon o le ar gael iddynt ymgynnull i wylio, cerddwch drwy'r ymarfer yn araf. 

	Gofynion penodol
	
	

	Byddwch yn realistig
	Bwth pleidleisio
	

	
	Hysbysiadau
	

	
	Arwyddion
	

	
	Ffug bapurau pleidleisio 
	

	
	Cofrestr enghreifftiol
	

	
	Rhestrau Rhifau Cyfatebol (CNLs)
	

	
	Blwch mân bethau
	

	
	Blwch/blychau pleidleisio gyda seliau
	

	
	Cardiau pleidleisio (yn unol â'r senarios isod)
	

	
	Siart troi, pad a pheniau
	

	
	Cyfrif y papurau pleidleisio
	

	
	Microffon crwydro (yn dibynnu ar y lleoliad)
	

	Chwarae rôl
	
	

	Modiwl 1 – Trefnu'r orsaf bleidleisio
	Modelwch y broses o drefnu'r bythau, byrddau a lleoliad y blwch pleidleisio ar gyfer gwahanol fathau o leoedd.

Atgoffwch y rhai sy'n bresennol am bwysigrwydd hygyrchedd.



Atgyfnerthwch y neges am ddiogelwch ac uniondeb y broses bleidleisio.

Eglurwch yr angen am arwyddion a chyfarwyddiadau clir a lle mae'n rhaid rhoi ffurflenni statudol.
	Rhyngweithiwch â'r rhai sy'n bresennol er mwyn cael eu barn am y model gorau.

Modelwch lif y broses er mwyn cytuno ar y llwybr mwyaf addas.

Mae diogelwch y blwch/blychau pleidleisio a chyfrinachedd y bleidlais yn allweddol.

	Modiwl 2 – Y broses bleidleisio

	Yn araf, bydd hyfforddwyr yn cerdded drwy'r broses bleidleisio arferol gyda dau Glerc Pleidleisio gwirfoddol.

Pwy sy'n gwneud beth?
Dangoswch y llif (h.y. beth mae'r Clerc Pleidleisio cyntaf yn ei wneud a sut mae'r rôl yn cysylltu â'r ail Glerc Pleidleisio) a rhowch y papurau pleidleisio i bleidleisiwr (yr hyfforddwr).
	Mae'n bwysig cael hyn yn iawn - cyfeiriwch at y llawlyfr i orsafoedd pleidleisio a'r canllaw cyflym.

	[bookmark: The_scenarios]Modiwl 3 – Y senarios
	Gweithiwch drwy'r amryw senarios.
	Dylai'r unigolion perthnasol fod wedi ymarfer eu senarios.

	
	1. Etholwr nad yw ar y gofrestr
	Senario 1

	
	2. Pleidleisiwr post: pleidleisiau post sydd ar goll neu heb eu cael (cyn 5pm)
	Senario 2

	
	3. Pleidleisiwr post: pleidleisiau post sydd ar goll neu heb eu cael (ar ôl 5pm)
	Senario 3

	
	4. Pleidleisiwr post: heb wneud cais i bleidleisio drwy'r post 
	Senario 4

	
	5. Dirprwy: pleidleisio fel dirprwy ac ar ei ran ei hun
	Scenario 5

	
	6. Mae'r gofrestr yn dangos bod yr etholwr eisoes wedi pleidleisio
	Scenario 6

	
	7. Pleidleisiwr yn cyflwyno pleidleisiau post wedi'u cwblhau
	Senario 7

	
	8. Pleidleisiwr nad yw'n gymwys i bleidleisio yn etholiad Senedd Cymru
	Senario 8

	Modiwl 4 – Yn agosáu at ddiwedd y pleidleisio

	Eglurwch sut i ddelio â chiw o bleidleiswyr gan mai dim ond y rhai sydd yn y ciw yn yr orsaf bleidleisio gywir am 10pm a all bleidleisio neu gyflwyno pleidlais bost wedi'i chwblhau. 
	

	Modiwl 5 – Cwblhau cyfrif y papurau pleidleisio
	Gan ddefnyddio model cyfrif papurau pleidleisio, ewch drwy'r broses gwblhau ar ôl diwedd y pleidleisio gam wrth gam.
	Ymarfer cyfrif y papurau pleidleisio 




Senarios


[bookmark: Scenario1]Senario 1 – Etholwr nad yw ar y gofrestr  

Bydd y Clerc Pleidleisio yn:

1. edrych ar y gofrestr ond ddim yn gweld cofnod yn erbyn y cyfeiriad
2. yn ogystal â'r gofrestr, edrych ar yr adrannau ar ‘etholwyr eraill’ a gwall clercol
3. gofyn i'r person a wnaeth gwblhau ffurflen gofrestru pleidleisiwr ar bapur neu ar-lein
4. os felly, awgrymu ei fod yn cysylltu â'r swyddfa gofrestru etholiadol er mwyn i'r swyddfa edrych ar ei ffeiliau
5. os na, dweud, yn anffodus, fod yn rhaid bod wedi cofrestru er mwyn pleidleisio ac nad yw'n gysylltiedig â chofnodion eraill fel y dreth gyngor. Os nad yw'n fodlon ar hynny, gofyn iddo gysylltu â'r swyddfa gofrestru etholiadol

Gofyn i'r ‘pleidleisiwr’ ddangos pasbort neu drwydded yrru ‘prop’ a mynnu ei fod am bleidleisio. Dylai'r Clerc Pleidleisio, gyda chymorth y Swyddog Llywyddu, ddweud yn gwrtais ond yn gadarn na all roi papur pleidleisio iddo a bod yn rhaid iddo gysylltu â'r swyddfa gofrestru etholiadol. Mynd yn ôl 


[bookmark: Scenario2]Senario 2 – Mae'r pleidleisiwr post wedi colli ei bleidlais bost neu heb ei chael (cyn 5pm) 

Bydd y Clerc Pleidleisio yn awgrymu y dylai'r pleidleisiwr fynd i'r swyddfa etholiadau er mwyn cael pleidlais bost yn ei lle, ac yn rhoi'r cyfeiriad i'r pleidleisiwr. Mynd yn ôl


[bookmark: Scenario3]Senario 3 – Mae'r pleidleisiwr post wedi colli ei bleidlais bost neu heb ei chael (ar ôl 5pm)

Bydd yn rhaid i'r Swyddog Llywyddu ofyn y cwestiynau rhagnodedig priodol i'r pleidleisiwr ac yna roi papur pleidleisio a gyflwynwyd iddo os caiff y cwestiynau hyn eu hateb yn foddhaol. Ewch drwy'r broses a gyflwynwyd, gan gynnwys:

· dangos y pecynnau ar gyfer cadw'r papurau pleidleisio a gyflwynwyd
· egluro mai dim ond pan fydd yn rhaid i chi roi papur pleidleisio a gyflwynwyd y dylid agor y pecynnau
· sut i roi'r papur pleidleisio a gyflwynwyd
· egluro na ddylai papurau pleidleisio a gyflwynwyd gael eu rhoi yn y blwch/blychau pleidleisio ond yn hytrach yn yr amlen arbennig Ewch yn ôl


[bookmark: Scenario4]Senario 4 – Nid yw'r pleidleisiwr post wedi gwneud cais am bleidlais bost ac mae am bleidleisio'n bersonol 

Bydd y Clerc Pleidleisio'n egluro wrth y pleidleisiwr y gall ddychwelyd ei bleidlais drwy'r post i'r orsaf bleidleisio os yw wedi ei chael. Hefyd, bydd yn egluro na ellir rhoi papur pleidleisio cyffredin ac mai dim ond ar ôl i'r etholwr ateb y cwestiynau rhagnodedig yn foddhaol y gall y Swyddog Llywyddu roi papur pleidleisio a gyflwynwyd. Ni ddylid rhoi papurau pleidleisio a gyflwynwyd yn y blwch/blychau pleidleisio. Fodd bynnag, dylid dweud wrth yr etholwr y bydd y Swyddog Canlyniadau, hyd at 5pm, yn gallu rhoi pecyn pleidleisio drwy'r post yn ei le. Dylai manylion yr etholwr gael eu rhoi yng nghofnodlyfr y Swyddog Llywyddu. Mynd yn ôl


[bookmark: Scenario5]Senario 5 – Mae pleidleisiwr yn dweud ei fod wedi'i benodi'n ddirprwy ar ran pleidleisiwr arall a'i fod hefyd am fwrw ei bleidlais ei hun 

Bydd un Clerc Pleidleisio yn dweud wrtho y dylai fwrw ei bleidlais ei hun gyntaf ac yna ddychwelyd i'r ddesg i wneud cais i bleidleisio fel dirprwy (ni ddylid gofyn iddo ailymuno â'r ciw os bydd un). Bydd y Clerc Pleidleisio arall yn gofyn am enw a chyfeiriad yr etholwr a'r dirprwy. Bydd y Clerc Pleidleisio yn edrych ar y gofrestr i weld a yw'r etholwr eisoes wedi pleidleisio ac yn cadarnhau bod yr etholwr y mae'n pleidleisio ar ei ran yn gymwys i bleidleisio. Os bydd yn fodlon y gellir rhoi papurau pleidleisio, bydd y Clerc Pleidleisio yn tynnu llinell yn erbyn y cofnod ar y rhestr o ddirprwyon ac yn marcio cofnod yr etholwr yn ôl yr arfer. Mynd yn ôl


[bookmark: Scenario6]Senario 6 – Mae'r gofrestr yn dangos bod y pleidleisiwr eisoes wedi pleidleisio 

Bydd y Clerc Pleidleisio yn egluro y nodir ei fod eisoes wedi pleidleisio, a bydd yn cyfeirio'r pleidleisiwr at y Swyddog Llywyddu. Bydd y Swyddog Llywyddu yn egluro y gall roi papurau pleidleisio a gyflwynwyd, ar yr amod bod y cwestiynau rhagnodedig yn cael eu hateb yn foddhaol. Bydd y Swyddog Llywyddu yn gofyn y cwestiynau rhagnodedig. Rhoddir manylion yr etholwr ar y rhestr o bleidleisiau a gyflwynwyd. Gofynnwch i'r pleidleisiwr farcio'r papurau pleidleisio yn gyfrinachol, eu plygu a'u dychwelyd. Ni ddylid rhoi papurau pleidleisio a gyflwynwyd yn y blwch/blychau pleidleisio.Bydd y Swyddog Llywyddu yn gorchuddio slot y blwch pleidleisio. Bydd y Swyddog Llywyddu yn arnodi enw a rhif yr etholwr ar y papurau pleidleisio a gyflwynwyd. Mynd yn ôl


[bookmark: Scenario7]Senario 7 – Mae pleidleisiwr yn cyflwyno pleidleisiau post wedi'u cwblhau 

Bydd y Clerc Pleidleisio yn cadarnhau eu bod ar gyfer yr ardal gywir (etholaeth, oni chyfunir yr etholiad ag is-etholiad llywodraeth leol) ac, os felly, yn eu derbyn a'u trosglwyddo i'r Swyddog Llywyddu i'w rhoi yn y pecyn priodol. Mynd yn ôl


[bookmark: Scenario8]Senario 8 – etholwr o dramor sydd ond yn gymwys i bleidleisio yn etholiadau Senedd y DU

Mae person sydd wedi'i gofrestru fel etholwr o dramor yn gwneud cais am bapurau pleidleisio yn etholiad Senedd Cymru. Bydd y Clerc Pleidleisio yn edrych ar y gofrestr ac yn gweld ‘F’ wrth ymyl ei enw. Bydd y Clerc Pleidleisio yn egluro mai dim ond yn etholiadau Senedd y DU y mae'n gymwys i bleidleisio ac na all bleidleisio yn etholiad Senedd Cymru. Os yw wedi dychwelyd i fyw yn y DU erbyn hyn, bydd angen iddo gofrestru fel pleidleisiwr cyffredin i allu pleidleisio ym mhob etholiad yn y dyfodol. Mynd yn ôl

